
ZarRAUZKO U DALA

2025eko UZTAILAREN 14AN TOKIKO GOBERNU BATZARRAK
EGINDAKO OHIKO BILKURAREN AKTA 22 zk.

Udaletxeko batzar-aretoan, 2025eko uztailaren 14an, arratsaldeko ordu batean,
Tokiko Gobernu Batzarra bildu da, egun eta ordu horietarako aurretik deituta zegoen
ohiko bilkura egiteko.

Batzarkide hauek bertaratu dira:

Batzarburua XABIER TXURRUKA FERNANDEZ JN.

Batzarkideak GARBINE OIARBIDE IRURETAGOIENA AND.

JESUS ARANA GOMEZ JN.
GERVASIO GABIRONDO FERNANDEZ JN.

Idazkaria AMAIA GORROTXATEGI ZUBIZARRETA AND.

Bilkurari hasiera emanda, eguneko aztergaia aztertu eta eztabaidatu ditu
Tokiko Gobernu Batzarrak.

EGUNEKO AZTERGAIAK

1.- AURREKO BILKURAREN AKTA ONESTEA

2025eko ekainaren 30eko bilkuraren akta aho batez onartu dute, zuzenketarik
egin gabe.

2.- OBRA ETA JARDUERA LIZENTZIA

- MAINALU SI. Apartamentu turistikoak. Patxiku kalea 8, behea
(oinarrizko babesa) eta Herrikobarra 3

Espedientea: 2024H7550014

Departamentua: Hirigintza eta Ingurumena

Gaia: Apartamentu turistikoak. Obra eta jarduera lizentzia

Eskatzailea: Mainalu SL

Kokalekua: Patxiku kalea 8 behea (oinarrizko babesa) eta Herrikobarra 3

Proiektua: Rafael Aguilar Espizua arkitektoak sinatutako oinarrizko dokumentazioa
Azalera erabilgarria: 732,35 m?

Patxiku kalea 8: 359,60 m” (sotoa erabilerarik gabe)
Herrikobarra 3: 432,75 m?
Aurrekontua (udal zergak kalkulatzeko): 452.848,74 €

Bi lokaletan apartamentu turistikoen jarduera jartzeko obra-baimenenaren espedientea
tramitatu da.

Espediente hori eta Hirigintza eta Ingurumen Departamentuak egindako txostena eta
proposamena ikusita, Tokiko Gobernu Batzarrak aho batez, honako hau ERABAKI
DU:

Lehena.- Mainalu SL sozietateari obra-lizentzia ematea Patxiku kalea 8an eta

Herrikobarra 3an bi lokal komertzial egokitzeko, aurkeztutako dokumentazio
teknikoaren arabera. Lokal horiek apartamentu turistikoen jarduerarako erabiliko dira.
Baimena honako baldintza hauetan eman da:

a. Ekainaren 19ko 370/2025 txostenaren eranskinean jasotakoak (Hirigintza eta
Ingurumen Departamentua). Akordioaren jakinarazpenari erantsiko zaio.

Obrak hasi aurretik, eskatzaileak dokumentazio hau aurkeztu behar du, Udalak

ontzat eman dezan, Hirigintza eta Ingurumen Departamentuaren bitartez:

e Gauzatze proiektua, Elkargo Ofizialak ikus-onetsita. Besteak beste, honako atal
hauek aurkeztu/justifikatu beharko dira:

— Instalazio guztien planoak eta araudi aplikagarrien justifikazioak.

— Eraikin osoen altxaerak. Hor ikusiko da ea lokalen fatxadak ondo integratuta
gelditzen diren eraikinean. Altxaeretan, errotuluak, saretak eta gainontzeko
elementuak ere azaldu beharko dira, baloratu ahal izateko.

— Ondo definitu zein lan egingo diren Patxiku kaleko etxadi-patioko eraikineko
zoruan dagoen oholtza eta ganbera kendu ondoren, onargarriak diren ala ez
baloratu ahal izateko.

— Azpian sotorik ez duten zoruek Radonaren aurka duten babesaren justifikazioa
(EKT-OD-HO®).

— Estalkian irekiko diren argi-zulo berrien xehetasun planoak, EKT-OD-HOko
baldintzak betetzen direla adierazteko.

— Estalkian egingo diren gainontzeko lanak zehaztu beharko dira, onargarriak
diren ala ez baloratu ahal izateko. Bertan dauden eranskin degradatzaileak
kendu beharko dira, besteak beste, erortzeko arriskuan dauden egur-oholak.

— Zuzendutako aurrekontua: egindako aldaketekin eguneratuta eta panel
fotovoltaikoen kapitulua kenduta.

e Solairuarteak altzari modukoak izan daitezke bakarrik. Horrek esan nahi du
desmuntagarriak izan behar direla, zimendurik eta eraikuntza elementurik gabeak.
Gainera, altzariaren azpian 2,50 m-ko altuera librea egongo da, eta solairuarteek
ezinbesteko gutxieneko azalera izango dute. Solairuartera iristeko eskailerak ere
altzari modukoak izango dira.

Ezaugarri horiek guztiak betetzen direla justifikatzeko, hauek aurkeztuko dira:

dagokion enpresaren dokumentazioa, proiektua eta jarriko diren elementuen fitxa
teknikoak.

e Lokalaren eskriturak, azalerak zeintzuk diren egiaztatzeko.

e Obra zuzendariaren izendapena, eta obraren gauzatze materialaren
zuzendariarena.

e Hondakinen kudeaketa egokia bermatzeko jarritako 15.272,27 euroko fidantzaren
egiaztagiria. Fidantza hori itzuli egingo da, udal txostenean adierazten denean
hondakinak ondo kudeatu direla; horretarako, hondakinen kudeaketa egokiaren
justifikanteak aurkeztuko dira (hondakinen kudeaketaren azken txosten
egiaztatua).

Fidantzak jartzeko kontu korronteak: KUTXABANK: 2095-2095-4408-5110-6000-
0246 /LABORAL KUTXA: 3035-0029-62-0290900002

b. Ekainaren 9ko 345/2025 txostenaren eranskinean jasotakoak (Hirigintza eta
Ingurumen Departamentua). Akordioaren jakinarazpenari erantsiko zaio.

Obrak hasteko, dokumentazio hau aurkeztuko da, eta, bertan, ezaugarri eta

baldintza hauek jasoko dira, besteak beste:

- Lokal guztien eskriturak.
- Gauzatze-proiektu ikus-onetsia.

Udalaren berariazko baimena beharko da obrak hasteko. Hirigintza eta Ingurumen
Departamentuaren bitartez emango da, behin sustatzaileak honako dokumentazio hau
aurkeztu eta udal teknikariek gainbegiratzen dutenean.

Gauzatze-proiektuak honako atal hauek landu/ justifikatu beharko ditu, besteak beste:

- Ea orain arte lokaletan egon diren aroztegi-jarduerak sartuta dauden ala ez
lurzorua kutsa dezaketen jardueren artean (9/2005 EDko zerrendaren arabera).
Justifikazio hori ondo arrazoituta aurkeztuko da.

- Patxiku kalea 8ko sotoak ez du erabilerarik izango.

- Komunetako aireztapenek eta sukaldeetako ke-erauzgailuek ezingo dituzte
eraldatu ez teilatuak, ezta fatxadako elementu iraunkorrak ere.

- Instalazioen kokapenek ez dute eraginik izango ez teilatuan, ezta fatxaden
kanpoaldean ere.

- Saneamendua: banaketara egokitzeko zangarik ezingo da egin.

- Zarata eta Bibrazioen Udal Ordenantza justifikatuko da, batez ere jarduerako
instalazioetan oinarrituta.

- EKT-OD-SS

e Egiturak suarekiko duen erresistentziaren xehetasunak definituko dira.
e Sektorizazioa justifikatu behar da, jarduerako bi sektoreen artean eta
mugakide diren gainontzeko erabilerekiko (ez etxebizitzak). Era berean, gune



ESKU93589b1le- 27c0- 492d- 82d3- bbee9dd7bcbl

@&

ZarRAUZKO U DALA

horietan, EKT-OD-SS2 atala (Kanpotik hedatzea) justifikatuko da, hurbileko
erabilerekiko eta bi sektoreen artean (fatxadetan eta teilatu mailan).

e Sukalde bakoitzean instalatutako potentzia 20 kw baino txikiagoa izango da.

e Bi lokalen arteko sektorizazioa bermatzeko, instalazioak lokal bakoitzarentzat
independenteak izango dira.

e Apartamentuen arteko hormak gutxienez EI60 izango dira.

e FEraikuntza-, dekorazio- eta altzari- elementuen suarekiko erreakzioak eta
egituraren suarekiko erresistentziak Eraikingintzaren Kode Teknikoaren
Suteen aurkako Segurtasunaren Oinarrizko Dokumentuan jarritakoa beteko
dute.

e Ebakuazio-bideetan dauden ateek SS3-ko 6 atalean jarritakoa eta
irisgarritasun-baldintzak beteko dituzte.

e Ebakuazio-bideak, irteerak eta suteen kontrako babes-gailuak EKT-OD-SSk
agintzen duen moduan seinaleztatu beharko dira.

e Patxiku kalea 8ko gehienezko edukiera 24 pertsonakoa izango da, eta
apartamentu irisgarriarena 2 pertsonakoa (fatxadatik kanpoaldera ebakuazio-
irteera independentea eduki beharko du).

e Patxiku kalea 8ko apartamentuetan ezingo da edukiera handitu.

e Herrikobarra 3ko edukiera 50 pertsona baino txikiagoa izango da (32
pertsona).

e Herrikobarra 3ko edukiera handitu nahi bada, egoera hori proiektuan jaso
beharko da, gehieneko edukiera zehazteko.

e Ate irisgarrien gutxieneko zabalera librea 0,90 m izango da.

e Apartamentu irisgarriko larrialdi-irteerako atearen irekiera-norabideak ez du
zapalduko edo okupatuko pasilloko atearen irekiera-norabidea.

e Kanpoaldeko ateen irekiera-norabideek ez dute bide publikoa zapalduko.

e Patxiku kalea 8ko sotoak ez du erabilerarik izango, sektore horretako azalera
eraikia 500 m” baino txikiagoa izaten jarraitzeko.

— Altzariak
Apartamentu batzuetan solairuartea eraikitzea aurreikusi da. Hori ez da onartzen.

Solairuartea jartzeko baldintza bakarra altzariak izatea da (desmuntagarria,
zimendurik eta eraikuntza elementurik gabe...) plataforma horiek ezin direlako
eraikuntza-elementutzat hartu.

Gauza bera gertatzen da eskailerekin: altzari baten zati izan behar dute, eta ez
eraikuntza-elementu gisa ulertzen den eskailera bat (ez zaio EKT-OD-ESI
aplikatuko).

Ondorioz, altzari horiek jartzekotan (eskailerak barne) dagokion enpresaren
dokumentazioa, proiektua eta fitxa teknikoa aurkeztu beharko dira.

Era berean, altzarien goiko aldeak altzaritzat —eta ez solairuartetzat— hartzeko
ezinbestekoa den gutxieneko azalera izan behar du.

— Patxiku kalea 8ko eskailerak erabilera orokorreko baldintzak (EKT-OD-ESI) eta
68/2000 Dekretuko irisgarritasun-baldintzak beteko ditu.

— Lokaletako arrapalek EKT-OD-ESIko eta 68/2000 Dekretuko baldintzak beteko
dituzte.

— EKT-OD-ESI9ko eta 68/2000 Dekretuko baldintzak justifikatu behar dira. Bietatik
zorrotzena aplikatuko da.

Hori guztia Eusko Jaurlaritzaren Turismo Saileko irizpideekin bat eginda.

Bigarrena.- Udaleko zerbitzu ekonomikoek egindako likidazioen kopurua ordaindu
beharko da, egoki diren beste likidazio osagarri batzuk egiteari utzi gabe.

3.- HAINBAT DEPARTAMENTUTAKO DIRULAGUNTZEN ESLEIPENA

a) Kultura departamentua: Zarauzko Udalerriko irabazi asmorik gabeko
kultura edo gizarte-elkarteentzako eta kultur sormeneko proiektuentzako

Espedientea: 2025K9990001

Kultura Departamentuko dirulaguntzen eskaerei buruz instrukzio-organoak
egindako ebaluazioa (ikus eranskina) eta Balorazio Batzordeak egindako txostena
ikusita, Tokiko Gobernu Batzarrak, aho batez honako hau ERABAKI DU:

Lehenengoa.- Jarraian adierazitako eskatzaileei dirulaguntza horiek esleitzea,
1.0601.481.00.334.30 2025 (7424) partidaren kontura; guztira 12.185 €.

KULTUR SORMENEKO PROIEKTUAK

ESKATZAILEA NA DIRULAGUNTZA
N.L. P. 44340623G 2.000,00 €
X.E.P. 72552725F 3.000,00 €

KULTUR JARDUERAK OROKORREAN

ESKATZAILEA IFK DIRULAGUNTZA
MONTETXIO ELKARTEA G20981916 550,00 €
ARRAI ZOPA KANTU TALDE ELKARTEA | G16365611 1.250,00 €
ZARAUTZ TRIK ELKARTEA G75227421 5.385,00 €

Bigarrena.- Dirulaguntzaren % 70eko aurrerakina ordaintzea ondorengo
eskatzaileei eta gelditzen den % 30aren ordainketa egindako gastuaren justifikazioaren
baldintzapean geratuko da.

SORMEN PROIEKTUAK NA DIRULAGUNTZA % 70
N.L.P. 44340623G 2.000,00 € 1.400,00 €
X E. P. 72552725F 3.000,00 € 2.100,00 €

JARDUERAK IFK DIRULAGUNTZA % 70
MONTETXIO ELKARTEA G20981916 550,00 € 385,00 €
ARRATIZOPA KANTU TALDE | G16365611 1.250,00 € 875,00 €
ELKARTEA
ZARAUTZ TRIK ELKARTEA G75227421 5.385,00 € 3.769,50 €
GUZTIRA 12.185 € 8.529,50 €

Hirugarrena.- Pertsona edo elkarte interesdunei hamar eguneko epea eman
zaie alegazioak aurkezteko.

Laugarrena.- Aipatutako dirulaguntzak ondorengo baldintzen arabera emango
dira:

DIRULAGUNTZEN ABONUA

Dirulaguntza-eskaeran aurkeztutako jarduerak egitearen baldintzapean dago
ordainketa. Aurreikusita dagoen egitasmoa egiten ez bada, laguntza bertan behera
geldituko da.

DIRULAGUNTZAREN ERABILERA JUSTIFIKATZEA

Dirulaguntzaren erabileraren justifikazioa Zarauzko Udaleko Ordenantza
Orokorrean eta Kultura Departamentuaren Oinarri Berezietan ezarritakoari jarraiki
egingo da, eta 2026ko urtarrilaren 31 baino lehen aurkeztu beharko da.

Gastuen frogagiriak dituen justifikazio-kontua erabiliko da.

PUBLIZITATEA

Zarauzko Udaleko Kultura Departamentuak zehaztuko du kasu bakoitzean
zein neurri hartu behar diren programa edo jarduerak jasotako finantzazio publikoaren
berri emateko, eta kasu bakoitzean zehaztuko ditu zein izango diren euskarriak,
kopurua, publizitate agerraldiaren tamaina edo forma...

Dirulaguntzen onuradunak diruz laguntzeko den edozein programaren,
jardueraren, inbertsioren edo jardunen izaera publikoari buruzko publizitatea egin
beharko du, euskaraz edo euskaraz eta erdaraz.

Publizitate horretan, lehentasunezko tokian honako hau azalduko da (liburuxka
eta esku-programen kasuan, azal nagusian edota atzekoan): «jarduera honek Zarauzko
Udaleko Kultura Departamentuaren laguntza jaso du» eta erakundearen logotipoa.
Finantzaketa publikoari buruzko aipamenak ere egingo dira txartel, plaka oroigarri,
material inprimatu, euskarri elektroniko edo ikus-entzunezko edo komunikabideetan
egindako aipamenetan.

Zehazki, aurrez aipatutako lema leku nabarmen batean azalduko da
dirulaguntza jasotzen duen erakundearen web-orrian eta jarduerari publizitatea
emateko erabilitako euskarri guztietan. Era berean, komunikabideen aurrean egindako
azalpenetan ere espresuki adierazi beharko da.

DIRUZ LAGUNTZEKO GASTUAK
Zarauzko Udaleko Kultura Departamentuak zehaztuko du kasu bakoitzean
zein gastu izango diren diruz laguntzekoak.

Diruz lagundu daitezkeen gastuak: lagundutako jardueren izaerari inolako
zalantzarik gabe erantzuten diotenak eta deialdian jarritako epean egiten direnak.

Zehazki, diruz laguntzekoak izango dira ondorengo jarduerak antolatu eta
burutzeko gastuak:

Jarduera-gastuak:

- Zerbitzu profesionalen ordainketa (PFEZen atxikipena egitea
ezinbestekoa izango da).

- Lehiaketetako sariak (PFEZen atxikipena egitea ezinbestekoa izango da)
eta jardueretako parte-hartzaileen dietak.

- Kontratatutako taldeen cachetak, egonaldiak eta mantenua.

- Materialen, produktuen eta zerbitzuen hornidura eta alokairua, enpresa
laguntzaileen kontratazioa...

- Jardueraren hedapena: kartelak, eskuko programak, publizitatea...

Soldatak/ordainsariak:
- Soldatak/ordainsariak (PFEZen atxikipena egitea ezinbestekoa izango
da)

Gastu orokorrak:

- Bulego materiala, fotokopiak, ordenagailua, telefonoa, Internet...

- Elkartearen administrazioa eta kudeaketa. Elkarteen edo federazioen
kuotak...

- Hedapen orokorra: web-orria, elementu audiobisualak, paperezko
argitalpenak (kartelak, eskuko programak, etab.).

- Elkarteko zuzendaritza-batzordekideei eskainitako urteko
bazkaria/afaria (gehienez 25€/ pertsonako; gehienez 10 pertsona).

BESTE DIRULAGUNTZA BATZUEKIKO BATERAGARRITASUNA

Zarauzko Udalak bere osotasunean edo zati batean kudeatutako dirulaguntzak
bateragarri izango dira helburu horretarako erakunde onuradunak jasotzen dituen
beste edozein dirulaguntzarekin, baldin gainfinantzaketarik gertatzen ez bada.
Gainfinantzaketa gertatzen bada, beharrezko neurriak hartuko dira emandako
dirulaguntzaren kopurua zirkunstantzia hori desagertu arte jaisteko.

ARAUDIA
Deialdi honetan aurreikusi ez den orotan arau hauek aplikatuko dira:

« Azaroaren 17ko Dirulaguntzen 38/2003 Lege Orokorra (azaroaren 18ko
BOE) eta horren garapenerako Erregelamendua, uztailaren 21eko 887/2006
Errege Dekretuaren bidez onartua (uztailaren 25eko BOE)

o Zarauzko Udalak eta bere Erakunde Autonomoek dirulaguntzak emateko
Ordenantza Orokor arautzailea (2008ko uztailaren 22ko GAO, 140 zk.)

« Zarauzko udalerriko irabazi-asmorik gabeko kultur- edo gizarte-elkarteei
dirulaguntzak emateko Oinarri Bereziak (2023ko martxoaren 15eko GAO, 51

zk.)

b) Gazteria departamentua: Zarauzko Udalerriko irabazi asmorik gabeko

kultura edo gizarte-elkarteentzako eta kultur sormeneko proiektuentzako

Espedientea: 2025W9990001

Zarauzko Udalerriko irabazi-asmorik gabeko gazte eta/edo gizarte elkarteek

herriko gazteekin hainbat programa aurrera eraman ahal

dirulaguntzen deialdia egin zen, eta martxoaren 6an GAOn argitaratu.

izateko 2025eko

Balorazio Batzordeak ebaluazioaren emaitza zehazten duen txostena egin
ondoren, Tokiko Gobernu Batzarrak aho batez, ERABAKI DU:

Lehena.- Jarraian adierazitako eskatzaileei dirulaguntza hauek esleitzea,
1.1001.481.01.337.20.2025 (7454) partidaren kontura:

URTEKO DIRULAGUNTZA
TALDEA PROGRAMAZIOA FORMAKUNTZA | MATERIALA GUZTIRA
Txipristin astialdi
taldea 3.745,40 € 135,00 € 850,00 € 4.730,40 €
IFK: G-75034645
Bugi-Bugi
Gazteentzako
g 3.748,53 € 70,00 € 2.600,00 € 6.418,53 €
aisialdi elkartea
IFK: G-56728116
Gurutxurtu aisialdi
taldea 5.738,28 € 1.000,00 € 750,00 € 7.488,28 €
IFK: G-20938254
Txatxarro gazte
elkartea 3.137,79 € 750,00 € 2.085,00 € 5.972,79 €
IFK: G-20200648
GUZTIRA 16.370,00 € 1.955,00 € 6.285,00 € 24.610,00 €

Bigarrena.- Txipristin, Bugi-Bugi, Gurutxurtu eta Txatxarro elkarteei orain
ordaintzea esleitutako dirulaguntzaren % 60ko aurrerakina. Gelditzen den % 40a
gastuak justifikatu ondoren emango da.

4.- ESKARI GALDERAK




ZarAuzko U paLA

Ez du inork hitz egin gai-zerrendako puntu honetan.

Aztertzeko besterik ezean, bilkurari amaiera eman diote, arratsaldeko ordu bata
eta bost direnean eta nik, idazkariak, horren guztiaren fede ematen dut.

